
Nafarroak Zaragoza omenduko du, igande honetan, Nafarroako Orkestra Sinfonikoaren eta Iruñako Orfeoiaren kontzertu baten bidez
Kontzerturako gonbidapenak agortuta daude, eta Zaragozako Auditorioko Mozart Aretoan, 2.000 lagunentzako edukiera izan arren, ez da lekurik izango
Ostirala, 2008ko irailak 12.  Nafarroak Zaragoza omenduko du, igande honetan, irailak 14, Nafarroako Orkestra Sinfonikoaren eta Iruñako Orfeoiaren kontzertu baten bidez Ekitaldia eguerdiko 12etan izango da, Zaragozako Auditoriko Mozart  Aretoan, eta gonbidapenak agortuta daude dagoeneko.
 
Kontzertua doakoa izango da, eta gaur goizean egin dute bere aurkezpena Erakundeekiko Harremanetarako eta Eledunaren Departamentuko kontseilari Alberto Catalán jaunak eta Nafarroako Orkestra Sinfonikoko nahiz Iruñako Orfeoiko zuzendariek, Ernest Martínez jaunak eta Igor Ijurra jaunak, hurrenez hurren.  
Kontzerturako gonbidapenak agortuta daude; beraz,  Zaragozako Auditorioko Mozart Aretoan, 1.992 lagunentzako edukiera izan arren, ez da lekurik izango. Kontzertu horrekin, gainera, Nafarroak Zaragozako Expoan izan duen presentziari bukaera emango zaio, amaiera-ekitaldiaren egun berberean.  Erakundeekiko Harremanetarako kontseilariak baieztatu duenez, “aurreikuspen guztiak gainditu dira” eta “arrakasta bermatuta dago”. 
Ikuskizun horren bidez, Nafarroa eta Aragoaren artean dauden adiskidetasun eta sinpatia harremanak adierazten dira. Era berean, Zaragozarentzako garrantzitsuak diren bi mugarri ere ospatzen dira: alde batetik, Mundu Erakusketa eta, bestetik, Sitioen Bigarren Urteurrena. 
Foru Komunitatean ixen handia duten bi musika-taldek eskainiko dute kontzertua: Nafarroako Orkestra Sinfonikoa, Ernest Martinezen zuzendaritzapean arituko dena, eta Iruñako Orfeoia, Igor Ijurraren gidaritzapekoa. Kontzertuan, gainera, Linus Roth biolin-jotzaileak eta Irina Tchistjakova mezzosopranoak ere parte hartuko dute, bakarlari gisa.
Programaren lehen zatian Nafarroako Orkestra Sinfonikoak Pablo Sarasate biolin-jotzaile iruindarraren “Zapateado” eta “Aires Bohemios” eskainiko ditu, aipatu musikaria hil zeneko ehungarren urteurrena ospatuz. Bigarren zatian, berriz, Iruñako Orfeoia izango du lagun Nafarroako Orkestra Sinfonikoak, Prokofiev-en “Alexander Nevsky” obra eskainiko dutelarik. 

Aurkezpena Zaragozan
Atzo egin zen kontzertuaren aurkezpena Zaragozan. Bertan parte hartu zuten, Nafarroako Gobernuaren aldetik, Erakundeekiko Harremanetarako eta Eledunaren Departamentuko kontseilari Alberto Catalán jaunak; eta Zaragozako Udalaren aldetik, Ogasun, Ekonomia eta Barne Erregimeneko kontseilari Francisco Catalá jaunak eta Kultura eta Hezkuntza kontseilari María Pilar Alcocer andreak.  

Ekitaldian, Zaragozako Udaleko kontseilariek eskertu egin zuten Munduko Erakusketa dela-eta Nafarroak artistikoki nahiz musikalki egindako ahalegina. Guztira 1.800 artistak hartu dute parte hiru hilabete hauetan zehar ospatu diren ekitaldi desberdinetan. 
Nafarroako Orkestra Sinfonikoa
Nafarroako Orkestra Sinfonikoa Pablo Sarasatek sortu zuen, 1879an; hori dela eta. Espainia mailan indarrean dagoen orkestrarik eta zaharrenaren aurrean gaude. 

1997az geroztik Ernest Martínez Izquierdo Maisua da bere zuzendari titular eta artistikoa. Bartzelonan jaio zen 1962an, eta 1985ean hasi zituen orkestra-zuzendari izateko ikasketak. Ordutik, makina bat orkestra zuzendu ditu: Helsinki Philharmonic Orchestra, Finish Radio Symphony Orchestra eta Motrealgo  Ensemble Contemporain, besteak beste.
2007-2008 ekitaldian, orkestrak Bilbo, Varsovia, Dortmund eta París bisitatu ditu. Denboraldi honetan, Parisko Theatre des Champs-Elysées-era bueltatuko da, Txinatik bira egingo du Sarasateren musika eskainiz, eta “Cyrano de Bergerac” produkzio berriaren orkestra izango da, Placido Domingorekin. 

Iruñako Prfeoia
Iruñako Orfeoia, Espainia mailan dagoen elkarte koral beteranoetarikoa da. 1865an sortu zen hasira batean, nahiz eta Gerra Karlisten ostean berriz jaio, Remigio Múgica-ren eskutik. 

2005az geroztik Igor Ijurra da zuzendaria. 1973an jaio zen Etxarri Aranatzen, eta Solfeo, Kantu, Musikaren Teoria eta Transposizio nahiz Akonpainamendu eskolak ematen ditu Iruñako Pablo Sarasate Goi Mailako Kontserbatorioan. Era berean, zuzendaritza ikastaroak burutu ditu Euskal Herriko Goi Mailako Musika Zentroan, eta Zuzendari Gazteentzako Europako Akademian ere parte hartu du. 

Iruñako Orfeoiaren ibilbide artistikoa oso esanguratsua da, eta makina bat sari jaso ditu bere historian zehar. Horien artean, aipatzekoak dira: Alfontso X. jakitunaren Korbata, Kultura Ministerioak ematen duen Arte Ederretako Merituen Zilarrezko Domina eta Nafarroako Gobernuak ematen duen Kulturako Bianako Printzea Saria. 2004an “Erabilera publikoko erakunde” izaera eman zion Eusko Jaurlaritzak.  

Bakarlariak
Linus Roth, Ravensburg-en (Alemania) jai ozen 1979an,  eta nazioarteko prentsak goraipatu du, "biolin-jotzaile diabolikoa, orijinala, benetan artista" dela esanez. Europako orkestra ugarirekin batera aritu izan da, esaterako, Berlin Radiosinfonieorchester, Royal Liverpool Philharmonic edota Viena Chamber Orchestra, eta sari asko irabazi ditu, adibidez, “Jugend musiziert” saria (1992) eta Bruno Frey saria (2003).
Irina Tchistjakova mezzosopranoa Errusiako Gnesin Musika Akademian titulatu zen, 1989an. Ordutik, Lauraren papera egin du Amilcare Ponchielli-ren “La Gioconda”-n, bai eta  “Mavra”-ren amaren papera ere, Stravinsky-ren izen bereko obran.  Gainera, bakarlari lanetan aritu izan da Tchaikosvky-ren “Cantata de Moscú” eta “Alexander Nevsky” lanetan, Royal Philharmonic Orchestra-rekin batera. (






( Nota: en la sección de "Noticias" de www.navarra.es se ofrece una fotografía relacionada con esta nota de prensa.

